
	प्रकृति   का   मनोरम   रूप   हमेशा   से   ही   कवियों   को   प्रिय   रहा   है।   कविता   से   प्रकृति   का   संबंध   मां   और   पुत्री   के   संबंध   की   तरह   है।   हर   युग   मे   प्रकृति   के   विराट   व   मनोराम   रूप   ने   कवियों   को   उद्दीप्...
	लेकिन   उत्तर   आधुनिक   युग   मे   भूमंडलिकरण   व   अबाध   लूट   व   मुनाफे   पर   आधारित   उपभोक्तावाद   ने   जिस   तेजी   के   साथ   इस   प्रकृति   का   विनाश   किया   है   वह   पूर्ववर्ती   कवियों   ने   सोचा   भी   नहीं   होगा।   इसलिए   समकालीन ...
	इस   संदर्भ   में   कवि   स्वर्गीय   मंगलेश   डबराल   की   कविताएं   अत्यंत   महत्वपूर्ण   हैं।   मंगलेश   डबराल   का   बचपन   पहाड़ों   में   बीता   था।   वे   टिहरी   गढ़वाल   के   काफलपानी   गांव   के   रहने   वाले   थे।   उन्होंने   पहाड़ों   की   हि...
	“ हमे   याद   है
	यहां   थी   वह   नदी   इसी   रेत   में
	जहां   हमारे   चेहरे   हिलते   थे
	यहां   थी   वह   नाव   इंतजार   करती   हुई
	अब   वहां   कुछ   नहीं   है
	सिर्फ   रात   को   जब   लोग   नींद   में   होते   हैं
	कभी - कभी   एक   आवाज   सुनाई   देती   है   रेत   सी ”[1]
	एक   नदी   के   सूख   कर   रेत   हो   जाने   की   त्रासदी   को   ये   पंक्तियां   बहुत   ही   मार्मिक   तरीके   से   व्यक्त   करती   हैं।   मंगलेश   जी   पर्यावरण   के   संकट   को   प्रकृति   व   मनुष्यता   के   संकट   के   समतुल्य   रखकर   समझते   है...
	“ अक्सर   पढ़ने   में   आता   है
	दुनिया   में   ऑक्सीजन   कम   हो   रही   है
	कभी   ऐन   सामने   दिखाई   दे   जाता   है   कि   वह   कितनी   तेजी   से   घट   रही   है
	रास्तों   पर   चलता   हूं   खाना   खाता   हूं   पढ़ता   हूं   सोकर   उठता   हूं
	तो   एक   लंबी   जमुहाई   आती   है
	जैसे   ही   किसी   बंद   वातानुकूलित   जगह   में   बैठता   हूं
	उबासी   एक   झोंका   भीतर   से   बाहर   आता   है
	एक   ताकतवर   आदमी   के   पास   जाता   हूं
	तो   तत्काल   ऑक्सीजन   की   जरूरत   महसूस   होती   है
	बढ़   रहे   हैं   नाइटोजन   सल्फर   कार्बन   के   ऑक्सीजन
	और   हवा   में   झूलते   अजनबी   और   चमकदार   कण
	बढ़   रही   है   घृणा   दमन   प्रतिशोध   और   कुछ   चालू   किस्म   की   खुशियां ”[2]
	ये   पंक्तियां   उपभोक्तावादी   संस्कृति   के   कारण   उत्पन्न   हो   रहे   पर्यावरण   संकट   की   ओर   इंगित   करती   हैं।
	इस   शोध   पत्र   में   मंगलेश   डबराल   के   अतिरिक्त   समकालीन   कविता   मे   सक्रिय   उन   कवियों   की   कविताओं   की   पड़ताल   की   गई   है   जिन्होंने   भूमंडलीकरण   के   बाद   बढ़ते   पर्यावरण   संकट   को   अपनी   रचनाओं   के   केंद्र   मे   रखा ...
	मंगलेश   डबराल   पर्यावरण   प्रदूषण   की   समस्या   को   आधुनिक   विकास   की   अवधारणा   के   अंतर्विरोधों   के   रूप   मे   समझने   की   कोशिश   करते   हैं।   नगरीकरण   व   आधुनिक   जीवन   शैली   की   उपभोक्तावादी   प्रवृत्ति   ने   प्रकृति   का   सर...
	“ सिर्फ   नदियां   नहीं   उनके   वाद्ययंत्र   हैं
	मुरिया   बैगा   संथाल   मुंडा   उरांव   डोंगरिया   कोंध   पहाड़िया
	महज   नाम   नहीं   वे   राग   हैं   जिन्हें   वह   प्राचीन   समय   से   गाता   आया   है
	और   यह   गहरा   अरण्य   उसका   अध्यात्म   नहीं   उसका   घर   है
	कुछ   समय   पहले   तक   वह   अपनी   तस्वीरों   में
	एक   चैड़ी   और   उन्मुक्त   हंसी   हंसता   था
	उसकी   देह   नृत्य   की   भंगिमाओं   के   सहारे   टिकी   रहती   थी
	एक   युवक   एक   युवती   एक   दूसरे   की   ओर   इस   तरह   देखते   थे
	जैसे   वे   जीवन   भर   इसी   तरह   एक   दूसरे   की   ओर   देखते   रहेंगे
	युवती   बालों   में   एक   फूल   खोंसे   हुए
	युवक   के   सर   पर   बंधी   हुई   एक   बांसुरी   जो   अपने   आप   बजती   हुई   लगती   थी
	अब   क्षितिज   पर   बार - बार   उसकी   काली   देह   उभरती   है
	वह   कभी   उदास   और   कभी   डरा   हुआ   दिखता   है
	उसके   आसपास   पेड़   बिना   पत्तों   के   हैं   और   मिट्टी   बिना   घास   की
	यह   साफ   है   कि   उससे   कुछ   छीन   लिया   गया   है
	उसे   अपने   अरण्य   से   दूर   ले   जाया   जा   रहा   है   अपने   लोहे   कोयले   और   अभ्रक   से   दूर
	घास   की   ढलानों   से   तपती   हुई   चट्टानों   की   ओर
	सात   सौ   साल   पुराने   हरसूद   से   एक   नये   और   बियाबान   हरसूद   की   ओर
	पानी   से   भरी   हुई   टिहरी   से   नयी   टिहरी   की   ओर   जहां   पानी   खत्म   हो   चुका   है
	वह   कैमरे   की   तरफ   गुस्से   से   देखता   है
	और   अपने   अमर्ष   का   एक   आदिम   गीत   गाता   है
	उसने   किसी   तरह   एक   बांसुरी   और   एक   तुरही   बचा   ली   है
	एक   फूल   एक   मांदर   एक   धनुष   बचा   लिया   है
	अखबारी   रिपोर्टें   बताती   हैं   कि   जो   लोग   उस   पर   शासन   करते   हैं
	देश   के   626   में   से   230   जिलों   में
	उनका   उससे   मनुष्यों   जैसा   कोई   सरोकार   नहीं   रह   गया   है
	उन्हें   सिर्फ   उसके   पैरों   तले   की   जमीन   में   दबी   हुई
	सोने   की   एक   नयी   चिड़िया   दिखाई   देती   है
	एक   दिन   वह   अपने   वाद्ययंत्रों   को   पुकारता   है   अपनी   नदियों   जगहों   और   नामों   को
	अपने   लोहे   कोयले   और   अभ्रक   को   बुला   लाता   है
	अपने   मांदर   तुरही   और   बांसुरी   को   जोरों   से   बजाने   लगता   है
	तब   जो   लोग   उस   पर   शासन   करते   हैं
	वे   तुरंत   अपनी   बंदूक   निकाल   कर   ले   आते   हैं। ”[ 3 ]
	पहाड़ों   की   स्मृतियां   मंगलेश   जी   की   कविता   में   विभिन्न   रूप   मे   आती   हैं।   आधुनिक   विकास   के   मॉडल   ने   हिमालयी   क्षेत्र   के   पहाड़ों   व   उत्तराखंड   जैसे   पर्वतीय   राज्य   के   पर्यावरण   को   बहुत   अधिक   प्रभावित   किय...
	“ इन   ढलानों   पर   वसंत   आएगा
	हमारी   स्मृति   में
	ठंड   से   मरी   हुई   इच्छाओं   को
	फिर   से   जीवित   करता
	धीमे - धीमे   धुँधुवाता   खाली   कोटरों   में
	घाटी   की   घास   फैलती   रहेगी   रात   को
	ढलानों   से   मुसाफिर   की   तरह
	गुजरता   रहेगा   अँधकार
	चारों   ओर   पत्थरों   में   दबा   हुआ   मुख
	फिर   से   उभरेगा   झाँकेगा   कभी
	किसी   दरार   से   अचानक
	पिघल   जाएगा   जैसे   बीते   साल   की   बर्फ
	शिखरों   से   टूटते   आएँगे   फूल
	अंतहीन   आलिंगनों   के   बीच   एक   आवाज
	छटपटाती   रहेगी

